
“LA CARICATURE” SATĠRĠK JURNALININ NƏġRĠ VƏ AVROPA  

KARĠKATURA MƏKTƏBĠ 

 

B.K.Hacızadə 

(AMEA-nın akademiki Ġ.Ə.Həbibbəyli tərəfindən təqdim edilmiĢdir) 

 

Məqalədə karikaturanın cəmiyyətdə tanınmasında, populyarlıq qazanmasında, müstəqil janr 

kimi inkişafında satirik mətbuatın əhəmiyyəti qeyd olunmuş, Fransa inqilabı dalğasında nəşrə baş-

lamış “La Caricature” (Paris, 1830) satirik jurnalının cəmiyyətdə nüfuzu, siyasi kəsəri vurğulan-

mışdır. “La Caricature”jurnalının baş redaktoru, ədəbiyyatçı Ş.Filiponun məhsuldar və səmərəli 

fəaliyyəti, inqilabi ruhda köklənmiş, jurnalın baş rəssamı O.Domyenin zəngin yaradıcılığı araşdırıl-

mış, onların birgə əməkdaşlığı haqqında məlumat verilmişdir. Dövrünün tanınmış rəssamlarının 

jurnalın səhifələrində dərc olunmuş, özünün tənqidi məzmunu ilə seçilən satirik rəsmləri, ciddi icti-

mai-siyasi yük daşıyan, tənə, ironiya və sarkazmla aşılanmış karikaturaları təhlil olunmuşdur. Bu 

karikaturaların tədqiqata cəlb olunması satirik qrafikanın təməllərini göstərməyə, bu rəsmlərin ma-

hiyyətinə, sujet xəttinə, mövzu seçiminə, həmçinin bədii həllinə nüfuz etməyə imkan vermiş və əlbət-

tə, karikaturanın bir sənət növü kimi əhəmiyyətini və siyasi kəsərə malik olduğunu sübut etmişdir.  

GiriĢ 

XIX əsrdə Avropa incəsənətində, xüsusilə 

də Fransa təsviri sənətində yeni təmayüllər 

meydana çıxmıĢdır. Bu yeni təmayüllər, yeni 

cərəyanlar rəssamların da yaradıcılığına təsir 

göstərmiĢ, yaranan əsərlərin istiqamətini, forma 

və məzmununu müəyyənləĢdirmiĢdir. Ġctimai 

ziddiyyətlərlə dolu olan həyat ədəbiyyatın, pub-

lisistikanın, eləcə də təsviri sənətin qarĢısına 

yeni vəzifələr qoyurdu. Dövr yeni bədii forma-

lar, yeni yanaĢmalar, yeni mündəricə tələb edir-

di. YaranmıĢ bu Ģəraitdə karikaturaçı rəssama 

özünü ifadə baxımından tamaĢaçı ilə ünsiyyəti-

nin daha intensiv və sürətli olmasını təmin et-

mək üçün satirik mətbuata ciddi ehtiyac var idi. 

Bu sahəni tədqiq edən alimlərin fikrinə görə, 

satirik qrafikanın inkiĢafında satirik mətbuatın 

rolu əvəzsizdir. Məhz satirik jurnallar vasitəsi 

ilə karikatura bir sənət növü kimi geniĢ kütlə 

arasında tanınır, populyarlıq qazanır, təsir və 

nüfuz dairəsini geniĢləndirir, inkiĢaf edir.  

Avropanın istər kübar cəmiyyəti, istərsə 

də geniĢ xalq kütlələsi karikatura janrı ilə ya-

xından tanıĢ idilər. Bu tanıĢlıq çap edilən çox-

saylı vərəqələr, həmçinin dövri mətbuat səhifə-

lərində ara-sıra dərc olunan satirik rəsmlər vasi-

təsi ilə baĢ vermiĢdi. Ġnsanlar ətrafda, gündəlik 

həyatda üzləĢdikləri haqsızlıqlara, təcavüzə, iĢ-

ğala, hərc-mərcliyə, mövcud hakim dairələrə öz 

etirazlarını bildirmək məqsədilə bütün vasitə-

lərdən, o cümlədən karikaturadan istifadə edir, 

bu mübariz sənət növünün imkanlarından bəh-

rələnirdilər. Bu mənada Avropa incəsənətinin 

paytaxtı sayılan Fransa da istisna deyildi.  

Fransada baĢ verən siyasi təlatümlər kari-

katuranın daha da populyarlaĢmasına təsir et-

miĢ, bu janrın imkanlarını geniĢləndirərək qra-

fikanın ksiloqrafiya, ofort, litoqrafiya kimi sa-

hələrində də tətbiqinə təkan vermiĢdir. Təsadüfi 

deyildir ki, 1830-cu ilin iyulunda baĢ vermiĢ ilk 

burjua inqilabından cəmi 2 ay sonra inqilabi 

ruhda köklənmiĢ ədəbiyyatçı ġarl Filipon 

(Charles Philipon, 1800-1862) “La Caricature” 

(“Karikatura”) jurnalını təsis etmiĢdir. Bu jur-

nal dünya tarixində məzmun və profil baxımın-

dan ilk satirik jurnallardan biri hesab olunur. 

Yüksək təĢkilatçılıq qabiliyyəti olan ġ.Filipon 

həftəlik “La Caricature” jurnalının xalq arasın-

da populyarlığını və hakim dairələrin zəifliyini 

hiss edərək, 1832-ci ildə “Le Charivari” (“Şari-

vari”) gündəlik satirik qəzetinin də nəĢrinə baĢ-

layır (Ģək.1).  

 “La Caricature” jurnalında, həmçinin iki 

il sonra iĢıq üzü görmüĢ “Le Charivari” satirik 

qəzetində Fransanın yeni monarxı Lui Filippin 

hakimiyyətini yerindən silkələməyə qadir olan 

kəskin süjetli karikaturalar, kralı rüsvay edən 

konkret ünvanlı Ģarjlar və satirik rəsmlər dərc 

edilirdi. Bu iĢdə də jurnalın rəssamı Onore 

Domyenin (Honoré-Victorin Daumier, 1808-

1879) fəaliyyəti xüsusi qeyd olunmalıdır. Avro-

pa, eləcə də dünya karikatura tarixində əvəzsiz 

xidmətlər göstərmiĢ, dövrünün nəhəng siyasi 

karikatura ustası kimi tanınmıĢ Onore Domye-

nin yaradıcılığı və fəaliyyəti inqilabdan sonrakı 

və post-Napoleon dövrünün satirik rəngkarlığı 

və qrafikasında əhəmiyyətli hadisəyə çevrilmiĢ-

dir. Rəssamın yaradıcılığının ilk illərindən da-

nıĢarkən qeyd etmək lazımdır ki, onun müəllifi 

olduğu litoqrafiyaların mövzusunu Parisin gün-

dəlik qaynar həyatı, Ģəhər sakinləri, tamaĢaçıda 

maraq və təbəssüm doğuran tiplər təĢkil edirdi. 

Təsadüfi deyildir ki, Domyenin yaradıcılığı 

ġ.Filiponun diqqətini dərhal cəlb edir və bunun-

la da gənc rəssam “La Caricature” jurnalına də-

vət olunur. Qısa zaman ərzində o, jurnalın apa-

rıcı rəssamı kimi tanınır və geniĢ xalq kütləsi 

arasında siyasi karikatura ustası kimi böyük 

uğur qazanır. Fransız rəngkarı, qrafiki və hey-

kəltəraĢı O.Domye jurnalla əməkdaĢlıq etdiyi 

illər ərzində ən müxtəlif mövzuları iĢıqlandıran 

bir-birindən maraqlı əsərlər yaratmıĢdır. Onun 

kəskin süjetli əsərləri iti və acı, hətta məhvedici 

idi. Rəssam öz əsərlərində monarxiyanın qəd-

dar və riyakar simasını açır, ölkədəki hərc-

mərcliyi, hakimiyyətdə baĢ alıb gedən korrupsi-

yanı, söz azadlığının boğulmasını bütün çılpaq-

lığı ilə göstərirdi. Domyenin satirasının əsas ob-

yekti Fransa monarxı Lui Filipp idi. Rəssam öz 

“qəhrəman”ını gah çətirli “təvazökar” burjua, 

gah cəllad, gah bədheybət, gah da məhbusun 

ölümünü gözləyən həbsxana həkimi kimi təq-

dim edirdi. Onun karikaturaları jurnalın səhifə-

lərində, eləcə də iriformatlı qalın kağızlardan 

ibarət ayrı-ayrı vərəqlərdə çap olunur, siyasi 

plakat kimi böyük tirajlarla satılırdı.  

Qeyri-adi istedadı ilə seçilən O.Domye-

nin partlayıcı gücə malik olan silsilə əsərləri ar-

tıq hakim dairələri ciddi narahat edirdi. Rəssam 

kəskin süjetli karikaturalarına görə təqib olu-

nur, təzyiqlərə məruz qalırdı. Jurnalda dərc 

olunmuĢ bir karikaturanı həzm edə bilməyən 

hakim qüvvələr hətta Domyeni altı ay azadlıq-

dan məhrum etmiĢ, jurnalı və onun redaktoru 

ġ.Filiponu 6000 frank məbləğində cərimə ilə 

cəzalandırmıĢdı. Hakim dairələrin ciddi narazı-

lığına, rəssamın həbsinə, redaksiyanın yüksək 

məbləğdə cərimə edilməsinə səbəb olan bu ka-

rikaturada Fransa kralı Lui Filipp öz xalqını ye-

yən acgöz bədheybət kimi təsvir olunmuĢdu [1, 

s.167]. 

Yeni ideyalarla aĢıb-daĢan karikaturaçı 

rəssam O.Domye və jurnalın redaktoru ġ.Fili-

pon Fransanın yeni seçilmiĢ monarxının baĢının 

formasının armuda oxĢamasından məharətlə is-

tifadə edərək, bu oxĢarlığı daha da qabartmıĢdı-

lar. Oxucuda gülüĢ doğuran bu tapıntı, əlbəttə, 

çoxlarının ürəyindən xəbər verirdi. “La Carica-

ture” jurnalı və “Le Charivari” qəzetinin elə bir 

nömrəsi yox idi ki, orada kralın baĢının armuda 

oxĢarlığını qabardan, eybəcərliyini vurğulayan 

hansısa bir karikatura dərc olunmasın. Domye-

nin müasirlərinin yazdıqlarına görə, parislilər 

görüĢəndə bir-birinə “Sən “ġarivari”nin bugün-

kü nömrəsini oxumusanmı?” sualı ilə yox, “Sən 

bugünkü armudu görmüsənmi?” sualı ilə müra-

ciət edirdilər [2, s.28]. Bu fakt karikaturanın in-

sanların Ģüuruna təsir gücünü, bu sənət növü-

nün cəmiyyətdə, xalqın məiĢətində əhəmiyyəti-

ni və əlbəttə, rəssamın istedad və məharətini bir 

daha sübut edir.  

Fransa hakim dairələrinin jurnala, həm-

çinin redaksiya heyətinə təzyiq və təqiblərinə 

baxmayaraq, bu iki inqilabçı ruhlu insan – ġ.Fi-

lipon və O.Domye öz fəaliyyətlərini davam et-

dirərək birlikdə mübarizə aparmıĢlar. “La Cari-

cature” jurnalını daha sonralar nəĢr edilən digər 

satirik jurnallardan fərqləndirən cəhətlərdən biri 

də ġ.Filipon və O.Domyenin əməkdaĢlığı nəti-

cəsində yaranmıĢ geniĢ mənada üslub vəhdəti 

və ideya birliyi idi. Dünya təsviri sənəti tarixin-

də yazıçı ilə rəssamın məhsuldar yaradıcılıq 

əməkdaĢlığı, illüstrasiya ilə ədəbi mətnin üzvi 

vəhdəti öz nümunəsini “La Caricature” jurna-

lında, ġ.Filipon və O.Domyenin timsalında tap-

mıĢdı desək, yanılmarıq (üslubların bu cür vəh-

dətini Azərbaycan mətbuat tarixində “Molla 

Nəsrəddin” satirik jurnalında, Cəlil Məmməd-

quluzadə və Əzim Əzimzadə əməkdaşlığında da 

görmək olar). Bu əməkdaĢlıq müasir dövrün 

yazıçı və rəssamları üçün gözəl nümunədir.  

Belə birliyin, əməkdaĢlığın və məhsuldar 

fəaliyyətin nəticəsi kimi yeni-yeni əsərlər ya-

ranmıĢ, karikatura müstəqil bir janr kimi inkiĢaf 

edərək daha da populyarlaĢmıĢdır. “La Carica-

ture” jurnalında çap edilən satirik rəsm və kari-

katuralar, felyeton və hekayələr ideya baxımın-

dan qabaqcıl mövqedən iĢıqlandırılır, Avropada 

və ölkə daxilində baĢ verən hadisələr obyektiv 

qiymətləndirilirdi. Bu isə jurnalın satirasına xü-

susi əhəmiyyət və kəsərlilik verirdi.  

O.Domyenin XIX əsrin 30-cu illərində 

“La Caricature” satirik jurnalında dərc olunan 

inqilabi ruhlu əsərləri sırasında hakim dairələrin 

xalqın qəzəbindən ehtiyat etməsini, onların da-

im qorxu içində yaĢamasını göstərən “O bizim 

üçün artıq təhlükəli deyildir”, burjua cəmiyyə-

tində mövcud olan mənəviyyatsızlıq, rüĢvət və 

dəllallıq kimi qüsurları ifĢa edən “Biz hamımız 

alicənab və nəcib insanlarıq”, mətbuata göstəri-

lən təzyiq və təpkiləri, söz azadlığının boğul-

masını gündəmə gətirən “Mətbəədə axtarıĢ”, 

“Mətbuatın vəziyyəti”, eləcə də cəmiyyətdə 

müĢahidə olunan müxtəlif hadisələri yumorla 

iĢıqlandıran “Redaksiyada”, “Məhkəmədən 

sonra”, “Fotoqraf”, “Narazı rəssam”, “Burjua 

Kupidonu” və digər əsərləri diqqətəlayiqdir.  

Ġnqilabçı rəssamın yüksək peĢəkarlıqla iĢ-

ləyib hazırladığı məĢhur “Mətbuat azadlığı” (və 

ya “Burnunuzu soxmayın”) əsərində də eyni 

mövzu iĢıqlandırılır. Əsərin mərkəzində mətbu-

atın azadlığını qoruyan mətbəə iĢçisi (fəhlə) 

təsvir olunmuĢdur. Ciddi ictimai-siyasi yük da-

Ģıyan bu rəsmdə adi fəhlə geyimində göstəril-

miĢ qəhrəman mətbuatın rəmzi sərhədlərinin 

keĢiyini çəkir. Onun ətrafında isə mətbuat azad-

lığına təcavüzə hazır olan, daha dəqiq desək, 

mətbuat azadlığına hücum edən qüvvələri gör-

mək olar. Rəsmin solunda əlində tutduğu çətirlə 

fəhləni hədələyən Lui Filipp və onu saxlamağa 

çalıĢan Qizo və Persi təsvir edilmiĢdir. Rəsmin 

sağında isə mətbuat azadlığına dözə bilməyib 

huĢunu itirmiĢ X Karl və onu özünə gətirməyə 

çalıĢan digər krallar görünür. Əsərdə müəllif 

əsas qəhrəmanın fiqurunun bütün proporsiyala-

rını realistik prinsiplər əsasında iĢləyərək, onu 

Ģux, qədd-qamətli və gözəl üz cizgiləri ilə gös-

tərmiĢdir. Arxa plandakı “qəhrəmanlar”ı isə 

rəssam eybəcərləĢdirərək cılız və gülünc vəziy-

yətdə təsvir etmiĢ və bununla da tamaĢaçıda öz 

qəhrəmanına rəğbət və sevgi, mətbuat azadlığı-

na basqı göstərən krallara və hakim dairələrin 

nümayəndələrinə isə nifrət və ikrah hissi aĢıla-

mağa nail olmuĢdur (Ģək.2).  

Domye öz xalqının, öz dövrünün rəssamı 

olmuĢdur, lakin B.Yefimovun qeyd etdiyi kimi, 

onun yaradıcılığı hamıya aiddir və bu gün də 

müasir və mübarizdir. Rəssam öz yaradıcılığı 

və fəaliyyəti ilə Fransada, daha geniĢ mənada, 

Avropada bir məktəb yaratmıĢdır. Bu məktəb 

bir çox rəssamların bəhrələnə biləcəyi zəngin 

mənbədir. Heç də təsadüfi deyildir ki, Domye-

nin və onun əməkdaĢlıq etdiyi “La Caricature” 

və “Le Charivari”nin təsiri ilə bu sənət növü 

daha da sürətlə inkiĢaf etmiĢ və nəticədə təkcə 

Fransada deyil, ümumən Avropada çoxsaylı sa-

tirik jurnallar yaranmıĢ, peĢəkar rəssamlar ye-

tiĢmiĢdir. O.Domyenin bu illər ərzində satira və 

karikatura janrında yaratdığı 4 min litoqrafiya, 

900-dən çox qravüra, 800-ə yaxın akvarel və 

60-dan artıq heykəltəraĢlıq əsəri böyük bir sər-

vətdir [3, s.18]. 

Fransada karikaturanın inkiĢaf mərhələlə-

ri və orada yaranmıĢ ilk karikaturalar, dərc 

olunmuĢ satirik jurnallar və bu jurnallarda ça-

lıĢmıĢ böyük rəssam ordusu haqqında müxtəlif 

tədqiqatçıların, sənətĢünasların çox əhəmiyyətli 

fikirləri vardır. TanınmıĢ karikatura nəzəriyyə-

çisi və rəssam Jan-Mari Bertin Fransada karika-

turanın ilk əlamətləri, bu janrın inkiĢaf mərhələ-

ləri haqqında “Dünya karikaturası” kitabında 

yazır: “Fransada satirik məzmunlu ilk illüstrasi-

yalı nəĢrlər böyük vərəqələr Ģəklində çap edilir-

di. Bu vərəqələrdə əsas tənqid hədəfi olan kilsə 

xadimlərinin, ruhanilərin obrazları tədricən si-

yasi və sosial xarakter daĢıyan və daha ciddi 

mövzulu karikaturalarla əvəz olundu. Fransa in-

qilabı dövründə mətbuat səhifələrində yaranmıĢ 

karikaturalar isə dərc olunduğu mətbuat orqanı-

nın siyasi baxıĢını əks etdirirdi. Artıq XIX əsr-

də Fransada 250-dən artıq satirik jurnal və qə-

zet nəĢr olunurdu” [4, s.121]. 

Jan-Mari Bertinin gətirdiyi bu rəqəm çox 

böyük maraq doğurur. Əlbəttə, XIX əsrin əv-

vəllərində bir ölkədə 250-dən artıq satirik jurnal 

və qəzetin nəĢr olunması çox yüksək göstərici-

dir. Bu, ilk növbədə xalq arasında həmin sənət 

növünə rəğbətin, cəmiyyətdə isə tənqidə dö-

zümlülüyün göstəricisi kimi qiymətləndirilmə-

lidir. Ġkinci maraqlı məqam isə bu qəzet və jur-

nallarda çalıĢmıĢ karikaturaçı rəssamlar ordusu-

dur. Yuxarıda qeyd olunduğu kimi, həmin 

dövrdə karikaturaya müraciət edən rəssamların 

sayı da həddən artıq çox olmuĢdur. Burada say 

göstəriciləri ilə yanaĢı, dərc olunmuĢ hər bir ka-

rikaturada, satirik rəsmdə müĢahidə edilən yük-

sək peĢəkarlığı, orijinal rəssam tapıntılarını da 

xüsusi qeyd etmək lazımdır. Jan-Mari Bertinin 

hər bir mətbuat orqanının özünün siyasi baxıĢı 

olması və dərc olunan karikaturaların bu siyasi 

baxıĢı əks etdirməsinə dair fikrini də diqqətdən 

yayındırmaq olmaz. Bu fakt Avropada hələ 200 

il əvvəl rəssam və jurnalistlərin öz mövqelərini 

və siyasi baxıĢlarını nümayiĢ etdirmək üçün 

münasib Ģəraitin, əgər obrazlı desək, tribunanın 

olmasını təsdiq edir. Əlbəttə, bütün bunlar rəs-

samların yaradıcılıq imkanlarını geniĢləndirir, 

onlara özünüifadə üçün Ģərait yaradırdı.  

Artıq qeyd olunduğu kimi, karikaturanın 

inkiĢafında satirik mətbuatın rolu əvəzsizdir. 

Məhz “La Caricature” jurnalı və “Le Charivari” 

qəzetinin nəĢri, xalq arasında populyarlığı bu 

janra müraciət edən rəssamların sayını artırmıĢ-

dır. “La Caricature” jurnalının öz barıĢmaz 

mövqeyi ilə seçilən naĢiri və redaktoru ġ.Fili-

pon və kəskin süjetli, ifĢaedici karikaturaların 

müəllifi O.Domyenin birgə yaradıcılıq fəaliyyə-

ti nəticəsində bu jurnalın ətrafında inqilabi ruh-

da köklənmiĢ rəssam-jurnalistlər toplanmıĢdı. 

Məhz o fədakar insanların fəaliyyəti, bu sənətə 

bağlılığı karikaturanı mübarizə meydanına çı-

xartmıĢ, geniĢ xalq kütlələrinə bu sənət növü ilə 

tanıĢ olmaq imkanı vermiĢdir.  

XIX əsrdə Fransada karikatura artıq cə-

miyyətin, gündəlik həyatın ayrılmaz bir hissəsi-

nə çevrilmiĢdi. Ölkədə nəĢr edilən çoxsaylı sati-

rik jurnallar və qəzetlər, karikatura və satirik 

rəsmlər, vərəqlər böyük tirajlarla satılırdı. Kari-

katuraçı rəssamlar ətrafda baĢ verən ictimai-si-

yasi hadisələrə, mövcud problemlərə münasibət 

bildirir, dövrü üçün aktual olan problemləri öz 

əsərlərində iĢıqlandırırdılar. Belə rəssamlar sı-

rasında Pol Qavarni və Jan Ġnyas Ġzidor Qranvi-

lin adlarını xüsusi qeyd etmək yerinə düĢərdi. 

Öz dövründə qrafika ustası və kitab illüstratoru 

kimi tanınmıĢ Pol Qavarni (Paul Gavarni, Hip-

polyte Sulpice Guillaume Chevalier, 1804-

1866), əsasən, məiĢət mövzulu karikaturaların 

müəllifi kimi Ģöhrət qazanmıĢdır. P.Qavarninin 

ən sevimli mövzularından biri Paris karnavalla-

rı idi. Lakin karikaturaçı rəssam “Le Chariva-

ri”, “Artist”, “Ġllüstrasion” və digər mətbu or-

qanlarının səhifələrində davamlı olaraq dövrü 

üçün aktual mövzularda tənqidi əsərlərlə də çı-

xıĢ edirdi. P.Qavarninin öz orijinallığı ilə seçi-

lən “Kölgələr”, “Ölümcül zərbə”, tənqidi ruhlu 

“Ölümdən sonra”, “Yerli polis”, incə yumorla 

aĢılanmıĢ “Parisdə karnaval”, “Maskarad”, “Pa-

ris modabazı” kimi əsərləri bugünkü oxucuda 

onun həyata baxıĢı, siyasi mövqeyi, zövqü haq-

qında geniĢ təsəvvür yaradır. 

Satirik qrafika sahəsində uğurla çalıĢmıĢ 

rəssamlardan biri də Jan Ġnyas Ġzidor Qranvil 

(Jean Ignace Isidore Gérard, 1803-1847) ol-

muĢdur. Əsasən, kitab illüstratoru kimi tanın-

mıĢ J.Qranvil burjua inqilabından sonra karika-

turaçı rəssam kimi fəaliyyətə baĢlamıĢ, “La Ca-

ricature”, “Le Charivari” kimi satirik nəĢrlərlə 

sıx əməkdaĢlıq etmiĢdir. Təsadüfi deyildir ki, 

müasirləri J.Qranvili O.Domye və P.Qavarni-

dən sonra Fransanın üçüncü karikaturaçısı kimi 

qəbul edirdilər. Güclü müĢahidə qabiliyyəti, 

kəskin satirası və geniĢ fantaziyası ilə seçilən 

rəssamın əsərlərində əsas hədəf monarxiya və 

onun tör-töküntüləri, cəmiyyətdə müĢahidə olu-

nan əyintilər və haqsızlıqlar idi. Çox maraqlıdır 

ki, həyatda gördüyü əyintilərə tam mənada yu-

morla və ironiya ilə yanaĢmağı bacaran rəssam 

ətrafda baĢ verən hadisələri satira ilə yoğurub 

rəsmə köçürməyi bacarırdı.  

J.Qranvil yüksək peĢəkarlıqla iĢləyib ha-

zırladığı əsərlərində fikri oxucuya çatdırmaq 

üçün müxtəlif vasitələrdən – məsələn: heyvan, 

quĢ və bitki elementlərindən, əĢyalardan məha-

rətlə istifadə edirdi. Bu yanaĢma müəlliflə ta-

maĢaçı arasında sanki ünsiyyət yaratmağa, ona 

karikaturanın sətiraltı mənasını anlatmağa kö-

mək edirdi. Öz sənətinə vurğun, peĢəsinə sadiq 

olan rəssam bu illər ərzində bir-birindən maraq-

lı və orijinal əsərlər yaratmıĢdır. J.Qranvilin 

müəllifi olduğu “ġövqə gəlmiĢ güllər”, “Meta-

morfoz”, “Cənab Votur”, “Balıqçı” kimi əsərlə-

ri tamaĢaçıya, onun baxıĢını, mövqeyini anla-

mağa və əlbəttə, rəsmetmə mədəniyyəti ilə tanıĢ 

olmağa imkan verir.  

XIX əsrdə, eləcə də XX əsrin əvvəllərin-

də Fransada dərc olunan satirik jurnalların və 

bu jurnallarla əməkdaĢlıq edən rəssamların sayı 

ildən-ilə artırdı. Həmin dövrdə fransızların hər 

nömrəsini səbirsizliklə gözlədikləri “La Carica-

ture” satirik jurnalı və “Le Charivari” qəzeti ilə 

yanaĢı, “La Silhouette” (“Siluet”, 1829-1831), 

“L‟Eclipse” (“Günəş tutulması”, 1868-1876), 

“La Lune Rousse” (“Bədirlənmiş ay”, 1876-

1879), “Le Rire” (“Gülüş”, 1894-1950), “L‟As-

siette au beurre” (“Yağlı quyruq”, 1901-1912), 

“Le Canard Enchaine” (“Mıxlanmış ördək, 

1915) və digər satirik jurnal və qəzetlər də dərc 

olunurdu (Ģək.3). 

Həmin jurnallar sırasında 1894-cü ildə nəĢ-

rə baĢlamıĢ “Le Rire” (“Gülüş”) satirik jurnalı ən 

populyar və uzunömürlü jurnallardan biri sayılır. 

“Le Rire” jurnalında beynəlxalq aləmdə baĢ verən 

siyasi hadisələr, həmin dövr üçün aktual olan 

problemlər iĢıqlandırılır, ölkədə baĢ alıb gedən 

korrupsiya, özbaĢınalıq, haqsızlıq kimi neqativ 

hallar tənqid olunurdu. Jurnalda dərc olunan kari-

katuralar peĢəkar rəssam dəst-xətti və üslub müx-

təlifliyi ilə də seçilirdi. Bu, əlbəttə, jurnalla əmək-

daĢlıq edən rəssamların sayının kifayət qədər çox 

olması ilə izah oluna bilər. Məsələn, jurnalın səhi-

fələrində özlərinin müxtəlif mövzulu əsərləri ilə 

Anri de Tuluz-Lotrek, ġarl Leandr, Jorj Qurs, Re-

ne Jorj German-Pol, Xuan Qris, Albert Qiyom, 

Abel Fevr, Lüsyen Metive, Jorj Menye, Jan-Lui 

Foren, Adolf Vilet, Manuel Luke, Jül Aleksandr 

Qrün, Qus Bofa və digər karikatura ustaları da-

vamlı olaraq çıxıĢ etmiĢlər [5].  

“Le Rire” satira və yumor jurnalının iç 

səhifələri qara-ağ rəngdə çap edilsə də, üz və 

arxa səhifələrində verilən karikaturalar və Ģarj-

lar rəngli olurdu. Qeyd olunduğu kimi, jurnalda 

üz qabığında dərc edilən və ciddi ictimai-siyasi 

yük daĢıyan müxtəlif mövzulu karikaturalarla 

yanaĢı, tanınmıĢ siyasi xadimlərin, ölkə baĢçıla-

rının, eləcə də məĢhur insanların Ģarjları da təq-

dim olunurdu. Bu, əlbəttə, jurnalın populyarlı-

ğının artırılmasına hesablanmıĢdı.  

Avropa mədəniyyətinin beĢiyi sayılan 

Fransada yuxarıda haqqında danıĢdığımız “La 

Caricature”, “Le Charivari”, “La Silhouette”, 

“Le Rire”, “Le Canard Enchaine”, “L‟Assiette 

au beurre”, “L‟Eclipse”, “La Lune Rousse”, 

“La Baïonnette” kimi satirik jurnal və qəzetlə-

rin nəĢri satirik mətbuat sahəsində böyük can-

lanma, oyanıĢ yaratmıĢdır. Məhz bu jurnalların 

təsiri altında nəinki Fransada, eləcə də Avropa-

nın digər ölkələrində çoxsaylı satirik jurnal və 

qəzetlər iĢıq üzü görmüĢdür. Dünyada, eləcə də 

Avropanın siyasi həyatında baĢ verən hadisələr, 

cəmiyyətdə müĢahidə olunan əyintilər və nöq-

sanlar onların yaradıcılığına yol tapır, əsərləri-

nin, demək olar ki, əsas qayəsini təĢkil edirdi. 

Ġngiltərədə “Punch” (“Təlxək”, 1841-1992), 

“Fun” (“Əyləncə”, 1861-1901), “The Owl” 

(“Bayquş”, 1864-1870), “Tomahawk” (“Balta”, 

1867-1870), “Vanity Fair” (“Şöhrətpərəstin 

yarmarkası”, 1868-1914), Almaniyada “Eulen-

spiegel” (“63й Təlxək”, 1848-1853), “Klad-

deradatsch” (“Qəza”, 1848-1944), “Berliner 

Wespen” (“Alman arısı”, 1868-1891), “Ulk” 

(“Parodiya”, 1872-1933), “Der wahre Jacob” 

(“Doğruçu Yakob”, 1879-1933), “Simplicissi-

mus” (“Simpliçissimus”, 1896-1944), Avstriya-

da “Kikeriki” (“Кukareku”, 1861-1933), Ġspani-

yada “La Campana de Gràcia” (“Zarafat zınqı-

rovu”, 1870-1934), “L’Esquella de la Torrat-

xa” (“Qala zınqırovu”, 1872-1939), “Cu-Cut!” 

(“Ku-Kat”, 1902-1912), Ġsveçrədə “Nebelspal-

ter” (“Sis-balta”, 1875 - ? ), Ġtaliyada “L'Asi-

no” (“Uzunqulaq”, 1892-1925), “Ġl Mulo” 

(“Qatır”, 1907-1925), “Il Becco Giallo” (“Sarı 

dimdik”, 1924-1926), Danimarkada “Svikmøl-

len” (“Qapalı dairə”, 1915-1925), eləcə də Pol-

Ģada “Wiadomości brukowe” (“Küçə xəbərləri”, 

1816-1822), “Mucha” (“Milçək”, 1868-1939), 

“Cyrulik Warszawski” (“Varşavalı bərbər”, 

1926-1934), Rusiyada “Ġskra” (“Qığılcım”), 

“Arlekin” (“Təlxək”), “Veselçak” (“Şən 

adam”), “Budilnik” (“Zəngli saat”) kimi yüz-

lərlə satirik jurnal və qəzet dərc olunurdu [6; 7; 

8]. Məhz bu satirik mətbu orqanları vasitəsilə 

karikatura bir sənət növü kimi daha çox tanın-

mıĢ və populyarlıq qazanmıĢdır. 

Artıq qeyd olunduğu kimi, Fransada nəĢrə 

baĢlamıĢ satirik jurnalların təsiri geniĢlənir, nüfuzu 

ölkə hüdudlarını aĢırdı. Maraqlıdır ki, 1841-ci ildə 

Britaniyada nəĢrə baĢlamıĢ “Punch” (“Panç”) adlı 

yeni həftəlik satirik jurnalın da adı ilk vaxtlar “Lon-

don le Charivari” (“London Şarivarisi”) olmuĢdur. 

Bu fakt öz-özlüyündə 1832-ci ildə Fransada nəĢrə 

baĢlamıĢ “Le Charivari” satira və yumor qəzetinin 

nüfuzunu və populyarlığını göstərir və əlbəttə, təsir 

dairəsinin geniĢliyini təsdiqləyir. “London Le Cha-

rivari”nin redaksiya heyəti yeni nəĢrə baĢlamıĢ ingi-

lis satirik jurnalına bu adı verməklə jurnalın tənqid 

istiqamətini, hədəfini, məqsəd və məramını öz oxu-

cularına öncədən çatdırmıĢ, eyni zamanda fransız 

satirik jurnalı “Le Charivari”nin inqilabi ruhunu, 

kəskin satirasını Ġngiltərəyə gətirməyə cəhd edəcə-

yinə iĢarə etmiĢdir. Ġlk nömrəsi 1841-ci il 17 iyulun-

da iĢıq üzü görmüĢ “London Le Charivari” jurnalı 

qısa zaman ərzində Ġngiltərədə tanınmıĢ və popul-

yarlıq qazanmıĢdır. Daha sonra jurnalın təsisçiləri 

və redaktorları onun adını dəyiĢdirərək ingilis xalq 

teatrının məĢhur personajı Pançla (Punch – şən, ha-

zırcavab, davakar, kefbaz, qozbel və qarğaburun 

təlxək) əvəz etmiĢlər [9]. 

Haqqında danıĢılan bu jurnal və qəzetlərin 

hər biri hansı ölkədə və nə zaman dərc olunmasın-

dan asılı olmayaraq, ətrafda mövcud olan nöqsan-

lara biganə qala bilməyən çoxsaylı rəssam-jurna-

listləri birləĢdirmiĢdir. Onların yaratdıqları əsərləri 

izlədikcə bugünkü tamaĢaçının gözləri önündə o il-

lərin siyasi ab-havası, ziddiyyətlərlə dolu olan Av-

ropa cəmiyyəti bütün çılpaqlığı ilə canlanır. Müx-

təlif Avropa ölkələrində dərc olunmuĢ satirik jur-

nal və qəzetlər, eləcə də bu mətbu orqanlarında ça-

lıĢan rəssamların məhsuldar fəaliyyəti və çoxĢaxəli 

yaradıcılığı haqqında çox yazmaq olar. Əslində 

onların fəaliyyətinin tam Ģəkildə araĢdırılması, 

əsərlərinin təqdim və təhlil edilməsi ən azı bir neçə 

ciddi tədqiqat iĢinin mövzusudur. Ona görə də biz 

satirik mətbuat barədə, eləcə də bu jurnal və qəzet-

lərlə əməkdaĢlıq edən karikaturaçı rəssamların ya-

radıcılığı, fəaliyyəti barədə ümumi, qısa məlumat 

verməklə kifayətlənirik. Lakin tam əminliklə deyə 

bilərik ki, adlarını sadaladığımız bu mətbu orqan-

larının səhifələrində dərc olunmuĢ kiçikli-böyüklü 

hər bir karikatura və ya satirik rəsm nadir və əvəz-

siz sənət nümunəsi və hər bir karikaturasevər üçün 

böyük sərvətdir. 

EDITION OF “LA CARICATURE” SATIRICAL 

MAGAZINE AND EUROPEAN CARICATURE SCHOOL 

 

B.K.Hajizadeh  

 

The article highlights the role of the satirical press in the development of caricature as a separate genre, and its 

popularization in society, emphasizes the authority and the political influence of the satirical magazine “La Caricature” 

(Paris, 1830), which began to be published during the French Revolutionary waves. The author carried out scientific 

study on Ch.Philipon, editor-in-chief of “La Caricature” magazine and literary theorist‟s fruitful and effective activity, 

and H.Daumier, the main artist of the magazine with a stronger revolutionary will, paying particular attention to their 

cooperation. The satirical drawings of well-known cartoonists of the era published in the magazine, and distinguished 

by their critical contents and socio-political assignments, bitter irony and sarcasm are thoroughly analyzed. Involving 

these cartoons in the study allowed to demonstrate the basics of satirical graphics, penetrate into the essence and story-

line and the choice of theme of these drawings and the ways of their artistic solution, as well as to justify the signifi-

cance and political power of caricature as an art form. 

 

Keywords: cartoon, satirical magazine, criticism, irony, sarcasm, artist, creativity, society 

 

ИЗДАНИЕ САТИРИЧЕСКОГО ЖУРНАЛА “LA CARICATURE” 

И ЕВРОПЕЙСКАЯ ШКОЛА КАРИКАТУРЫ 

 

Б.К.Гаджизаде 

 

В статье освещается роль сатирической прессы в развитии карикатуры  как отдельного жанра, и ее 

популяризации в обществе, подчеркивается авторитет и влияние сатирического журнала «La Caricature» 

(Париж, 1830), начавшегося издаваться на волне Французской революции. Автор рассматривает плодотворную 

и эффективную деятельность главного редактора журнала «La Caricature», литератора Ш.Филипона, и 

творчество главного художника журнала O.Домье, уделив особое внимание их сотрудничеству. Основное 

содержание статьи составляет анализ опубликованных на страницах журнала сатирических рисунков известных 

художников, чьи карикатуры отличались общественно-политической заданностью, и несли в себе горькую 

иронию и сарказм. Привлечение к исследованию этих карикатур позволило раскрыть основы сатирической 

графики, суть и сюжетную линию этих рисунков и пути их художественного решения, а также обосновать на 

базе веских фактов значение и силу карикатуры как вида искусства. 

 

Ключевые слова: карикатура, сатирический журнал, критика, ирония, сарказм, художник, творчество, 

общество 

 

 

 

 

 

 

 

 

 


